
GOUVÈNÈ CUOMO ANONSE $6.6 MILYON POU KREYE YON SANT 

ENFRASTRIKTI, TRANSPÒ AK SEKIRITE NAN FARMINGDALE STATE COLLEGE 
 

Nouvo Sant lan pral Bay Etidyan Fòmasyon nan Teknoloji Modèn 
 
 
Gouvènè Andrew M. Cuomo jodi a te anonse genyen $6.6. milyon nan finansman 
Round IV NYSUNY 2020 ki pral distribiye pou tabli Sant Enfrastrikti, Transpò ak Sekirite 
a nan Farmingdale State College. Sant lan pral mete yon fokis akademik sou ranfòsman 
sekirite nan enfrastrikti ak rezo transpò rejyon an epi fòme etidyan nan domèn etid ki 
gen rapò ak sa. 
 
“Pandan teworis kontinye ap menase fason nap viv, nou dwe fè tou sa nou konnen pou 
rete vijilan epi ranfòse defans nou,” te deklare Gouvènè Cuomo. “Nouvo Sant 
Enfrastrikti, Transpò ak Sekirite a pral enpòtan nan asire ekspè nan sekirite demen yo 
prepare ak plis fòmasyon posib ak resous ki nesesè pou bannou sekirite.”  
 
Sant Enfrastrikti, Transpò ak Sekirite a pral fonksyone nan tèt kole ak Stony Brook 
University ak Nassau Community College. Twa lekòl yo pral pote yon 21 milyon 
konbinen kòm patisipasyon a yo.  
 
Nan kad kreyasyon Sant lan, Farmingdale State College pral anplwaye 20 pwofesè nan 
ansèyman ak rechèch nan senk lane kap vini yo epi kreye nouvo pwogram rechèch ak 
akademik, tankou kou nivo premye ak dezyèm sik ak pwogram fömasyon sou baz talan. 
Kolèj la pral agrandi tou epi kreye nouvo tèt kole ak ajans piblik ak konpayi prive. Atravè 
vizit sou teren ak pwogram sansibilizasyon nan lekòl segondè, Sant lan pral fòme elèv 
ki pa reprezante ase pou metye ki posib nan domèn sa. 
 
Sant lan sipoze fin enplante nèt nan lane 2020 epi kontriksyon ak antretyen nouvo 
bilding lan pral kreye apeprè 150 nouvo dyòb.  
 
Gouvènè Adjwen Kathleen C. Hochul te di konsa, “Yon rezo transpò san danje ak 
solid nan New York City enpòtan anpil pou kwasans ekonomik alafwa nan Eta a ak 
atravè peyi a. Sant lan tabli Eta New York ak Farmingdale State College kòm lidè nan 
jan n ap leve defi konba kont teworis la ak ‘sa ki nòmal kounye a’ jounen jodi a. Sa pral 
atire etidyan tout kote nan peyi a ki vle pwofite avantaj pwogram san parèy sa nan yon 
moman kote sekirite dwe rantre nan planifikasyon ak egzekisyon pwojè enfrastrikti 
transpò.” 



Haitian Creole 

 
Preprare Etidyan pou Metye Demen yo 
Sektè transpò a se yon eleman esansyèl nan pwogrè ak kwasans ekonomik fiti nasyon 
an. Fokis Sant Enfrastrikti, Transpò ak Sekirite a se bay bon jan edikasyon ak fòmasyon 
nan planifikasyon enfrastrikti ak devlope fòmasyon estanda nan domèn sekirite pou Eta 
New York, ak yon pepinyè travayè wo nivo ki “pare pou travay” lè yo diplome. 
 
Sant lan pral kolabore ak Konsèy Devlopman Ekonomik Rejyon Long Island lan pou 
fòme patenarya kap fè wout ou dyòb nan Syans, Teknoloji, Jeni ak Matematik. 
 
Konstwi sou Fòs ki Egziste Deja 
Farmingdale State College se sèl enstitisyon SUNY ki ofri pwogram lisans nan sistèm 
sekirite ak administrasyon avyasyon. Anba onbrèl Sant Enfrastrikti, Transpò ak Sekirite 
a, nouvo pwogram lisans nan teknoloji sekirite enfòmatik ak jesyon sekirite ayewopò ak 
ray pral rantre nan pwogram ki egziste nan sistèm sekirite, jesyon achitekti ak 
konstriksyon ak administrasyon avyasyon.  
 
Patenarya ki egziste deja gen ladann Sant Avyasyon nan Republic Airport la, ki pral 
sèvi kòm platfòm prensipal pou ofri fòmasyon ak edikasyon ansanm ak pou rechèch ak 
devlopman teknoloji ak pwotokòl sekirite vòl avyon. Sant Avyasyon an genyen 5.800 
èdtan vòl chak ane, ak plis pase 5 Trajè FAA Sikwi Akredite ak 20 Verifikasyon 
Pwogresyon/Staj Etidyan chak mwa. 
 
Rektè SUNY an, Nancy L. Zimpher, te di konsa, “NYSUNY 2020 kontinye sipòte 
inovasyon, aprantisaj ak fòmasyon pwofesyonèl pou etidyan nou yo pandan n ap 
ranfòse enpak ekonomik kanpis nou yo genyen nan kominote atravè eta a.” “ITSC a 
non sèlman pral amelyore eksperyans fòmasyon pou etidyan ak pwofesè nou yo, men 
tou li pral sipòte kontribisyon SUNY pou yon enfrastrikti san danje, sekirize ak dirab pou 
New York. Felisitasyon pou kominote kolèj nou yo nan Farmingdale, Nassau ak Stony 
Brook pou sibvansyon sa yo merite anpil.” 
 
Pezidan Farmingdale State College la, W. Hubert Keen, te di konsa, “Kreyasyon 
yon Sant Enfrastrikti, Transpò ak Sekirite (ITSC) atravè Sibvansyon SUNY 2020 
Challenge la founi yon okasyon eksepsyonèl pou pwofesè ak elèv nou yo rete devan 
nan batay la pou pwoteje ekonomi nou an ak sekirite nasyonal nou. Pwofesè ak 
pèsonèl nan Farmingdale kalifye sèlman pou mennen rechèch ak pou founi fòmasyon 
mendèv pou sipòte ITSC a” 
 
Doktè Thomas Dolan, Prezidan Pwovizwa Nassau Community College, te di 
konsa, “Nassau Community College vle ak tout fòs patisipe nan pwojè sa. Ak aksan 
sou transpò ak sekirite, li fokis sou kesyon enpòtans estratejik ak enpòtans chak jou 
pou moun Long Island.” 
 
Lidè Majorite Sena a, John J. Flanagan, te di konsa, “Bourad lajan sibvansyon sa, 
nan kad SUNY 2020 an, pral ede prepare etidyan nou yo pou yon metye kap rapòte 
pandan tou y ap monte yon mendèv kalifye ki pral ede bay rejyon nou an yon figi pou 

lane kap vini yo. Lè yo pote posiblite edikasyon amelyore sa yo isit nan Long Island, 
enstitisyon fòmasyon nou yo ki deja byen kalifye pral kapab bay jènn etidyan nou yo plis 
aksè menm nan zouti yo bezwen pou reyisi epi sa pral pèmèt jèn moun fè siksè nan 
metye yo sa ki pral pèmèt yo rete nan domèn lan. Ansanm ak Senatè Venditto, mwen 
bat bravo pou envestisman eta a fè nan jèn gason ak fanm nou yo, epi mwen remèsye 
lidè akademik yo nan Long Island ki te mete ak nou pou amelyore edikasyon elèv nou 
yo ap resevwa.” 
 
Egzekitif Konte Nassau Edward P. Mangano te di konsa, “Pwojè sa se yon bon 
nouvèl pou Konte Nassau ak pou tout rejyon nou an. Lè nou envesti nan rechèch 
enfrasktriki dirab ak fòmasyon avanse kounye a, nou pi byen ekipe etidyan jodi a pou yo 
ka lidè sektè a demen.”  
 
Egzekitif Konte Suffolk Steve Bellone te di konsa, “Kòm dabitid, Gouvènè Cuomo 
devan nan bay posiblite bourad lajan pou prepare jèn nou yo pou metye demen yo. Non 
sèlman efò sa pral founi fòmasyon teknik ki nesesè a pou etidyan kontinye karyè yo nan 
sistèm ak pwotokòl transpò ak sekirite ak avyasyon, men tou inisyativ sa ap bay tou 
okazyon pou kreye dyòb isit la menm nan Konte Suffolk.”  
 
Pou jwenn plis enfòmasyon sou Sant Enfrastrikti, Transpò ak Sekirite a, tanpri ale sou : 
www.farmingdale.edu. 

